
Қазіргі таңда Қазақстан экономикасының 

басты стратегиялық міндеттерінің бірі 

инфрақұрылым салаларын дамыту, республика-

ның ғылыми-техникалық әлеуетін сақтау мен 

дамыту есебінен бәсекеге қабілетті өнімді 

шығаруға, қызмет көрсетуге бағытталған жаңа 

ақпараттық технологияларды игеру және жасау 

болып табылады. Ақпараттар мен технология-

лардың ғаламдық сипатқа ие болуы ішкі нарық-

тағы бәсеке мен халықаралық бәсекеге де сәйке-

сінше өзгерістер енгізіп отыр. 

Экономиканың оңтайлы құрылымын құру 

– нарықтық шаруашылыққа көшу қажетті шарты 

және оның жақсы функциялануына жағдай 

жасайды. Қазіргі кездегі күрделілігі Солтүстік 

Қазақстанда да жалпы Респубилакада да, халық-

шаруашылық кешенінің мамандануының қалып-

тасқан деформациясының тереңдігі, өндірістік 

инфрақұрылымын экономика жолындағы негізі 

кедергісі, ол нарықтық механизмдерге негіздел-

ген қоғамдық өндірістерді ұйымдастырудың 

жаңа формасында оның негізінде Республиканың 

экономикалық егемендігі және оның аймақ-

тарының кешенді даму принципі жатыр.  

Соңғы жылдардың жақсы экономикалық 

өсімі көбінесе конъюнктуралық сипатта және 

өндірістік техникалық базаның дамуы мен өсуіне 

іс жүзінде тікелей әсері жоқ факторларға 

байланысты [1.2].  

Тұрақты өсім траеториясына шығу үшін ең 

алдымен халықаралық нарықта жақсы бәсекелесе 

алатын инновациялы-белсенді шаруашылық 

құрылымдарын жасау керек, ғылыми техникалық 

дамудың басты бағыттарына қорларды жинас-

тыру керек, инновациялық – белсенділікті нығай-

туға бағытталған экономикалық саясат қажет. 

Бұл проблеманы шешу екі өзара байланысқан 

жазықтықта жатыр. Біріншіден инновациялық 

дамуға жақсы әсер ететін сыртқы ортаны құру 

қажеттілігі, екіншіден ғылыми – техникалық 

өндірістік және потенциалды ескере отырып 

инновациялық типті шаруашылық құрылымын 

түзетін механизмін жасау керек.  

Елбасы Н.Ә. Назарбаевтың «Жаңа әлемдегі 

жаңа Қазақстан» атты 2007 жылғы Жолдауында 

индустриялық-инновациялық дамуға айрықша 

маңыз берілген. Еліміздегі инновациялық саясат-

тың мақсаты – шикізат бағытынан қол үзуге 

ықпал ететін экономика салаларын әртарап-

тандыру, сервисті-технологиялық қызмет көрсе-

туді жетілдіру. Осыған орай, бүгінгі таңда 

постиндустриалды кеңістікте технологиялық 

өрлеудің маңызды факторларының бірі – 

инновация болып отыр. 

Экономикамызда болып жатқан өзгерістер инвестициялық тетіктің барлық жақтарымен жанасуда. 

Әсіресе, инвестицияның білім, ғылым, денсаулық, көлік және коммуникация салаларына әсері зор. 

Өндірістік және әлеуметтік салаларды көтеру, елдің жағдайын жақсарту – экономиканы дамытудың 

негізгі мақсаты. 

Экономикаға, соның ішінде инфрақұрылымға енгізетін тікелей инвестициялардың салыстырмалы 

көлемін (Қазақстан аумағы бойынша) үлкен саяси және макроэкономикалық тәуекелдермен түсіндіруге 

болады. Бұл жағдай елде тұрақты, саналы және қысқартылған жағдайдың құрылуы тұтынушы үшін 

әрдайым тікелей тиесілі әрі бизнес сұраныстарымен ерекше анықталатын тиімділікке ұмтылу барысында 

баламалы нарықтық инфрақұрылымды құруға тікелей байланысты болатын тұжырымның алға 

қойылуымен белгіленді, ол экономиканың сол не өзге салаларына, соның ішінде инфрақұрылымға 

салымдарды енгізу тәуекелдерін (нарықтық, саяси және ұйымдастыру) төмендетуге ықпал етуі тиіс. 

Қазіргі жағдайларда жоғары технологиялы экономиканы құруда мемлекеттің орны заңдылық 

ретінде ұлғаюы тиіс. Бұл мемлекеттік ғылыми саясатты әрдайым дамыту мен диверсификациялау, 

маңызы жоғары түбірлі ғылыми зерттеулер нәтижесін өндіріске енгізу негізінде жүзеге асуы мүмкін. 

Өнеркәсіптегі құрылымдық-инвестициялық өзгерістерді жылдамдатуға мемлекеттің ықпалынсыз ғылыми 

сыйымдылығы жоғары технологияларды салықтық, бюджеттік және сыртқы сауданың экономикалық 

құралдары арқылы енгізу мүмкін емес [2.14].  

Осыған байланысты, кез келген қызметті қолдайтын (қамтамасыз ететін) инфрақұрылым негізгі үш 

секторларды құрау керек: технологиялық, қаржылық және кадрлық. Инфрақұрылымның технологиялық 

секторы, ең алдымен, бизнес-инкубаторлар және сауда үйлері, инновациялық-технологиялық орталықтар 

және техникалық парктер сияқты материалдық элементтермен қауымдасады; қаржылық сектор әртүрлі 

инвестициялық құралдар түрінде іске асырылады: бастапқы және кепілді қорлар, сонымен қатар 

бюджеттік, қоғамдық және жеке қорларды біріктіретін әртүрлі техникалық көмек қорлары; кадрлық 

сектор негізінен, материалдық емес сипатқа ие және әртүрлі қауымдастықтар, бірлестіктер, клубтар, 

сонымен қатар әртүрлі құрылымдағы кәсіпкерлерге және менеджерлерге кеңес беру, оларды оқыту және 

қайта даярлау қызметтері арқылы іске асырылатын нақты және нақты емес байланыстар жүйесін 

қарастырады. 

Инвестициялық үдерістің барлық қатысушылары әртүрлі себептермен инфрақұрылымның дамуына 

тікелей немесе жанама қызығушылық тудырады. Инфрақұрылымды дамыта отырып, мемлекет оны 

циклге қарсы фактор ретінде қолдануға және оның есебінен қазіргі заманғы экономикамен туындаған 

қарама-қайшылықтарды шешуге ұмтылуда, бірақ ең бастысы – инфрақұрылым бизнестің ең үлкен 

саласына, елдің маңызды жаңарту, капиталды тиімді енгізу белгісіне айналды. 

Инвесторлар және инвестиция алушылар өздерінің инвестициялары мен бизнесін жоғалту қаупі 

төмен болған жағдайда өздері үшін ең жоғары кірісті алуға ынтымақтаса әрі бәсекелесе отырып, өте 

күшті экономикалық ынтаға ие болады. Осыған байланысты барлығына арналған пайда негізгі бизнестің 

тиімді дамуында туындайды, ал инфрақұрылым белгілі шығындарды талап ететін және жемісті дамуға 

ықпал ететін құрал ретінде болады. Бірақ инфрақұрылым коммерциялық пайда алу мақсатында 

инвестиция объектісі ретінде қарастырылуы мүмкін. Бұл жағдайда қызмет саласын жобалық 

қаржыландыру кезінде пайдаланылатын амал қолданылады. Олай болса, мұның осал жері әлеуметтік 

инфрақұрылым объектілерін қаржыландыру болып табылады. Өндіріс құралдарының меншік түрін 

кеңейту бірқатар күрделі проблемаларды белгіледі. Оның шешім табуы нарыққа өту кезеңінде әлеуметтік 

инфрақұрылымның дамуына байланысты.  

Бүгінгі күні бюджет әлеуметтік инфрақұрылымды толығымен қамтамасыз етуге кететін барлық 

шығындарды өзіне жүктеуге қабілетсіз. Бір жағынан мемлекет халықтың (әсіресе тұрмысы нашар 

бөлігінің) мүддесін қорғауға және оларға әлеуметтік қызметтердің ұсынылуын қамтамасыз етуге 

міндетті, сондықтан ол әлеуметтік инфрақұрылым объектілерінің өзін-өзі қаржыландыруға толығымен 

өте алмайды. 

Қазіргі кезде Қазақстан Республикасының инфрақұрылымдық кешенінде туындаған жағдай 

инфрақұрылымның объектілерін қаржыландыру бойынша бірегей басқа амалдарын қолдануды талап 

етеді. Мысалы, оң әсер инфрақұрылымның объектілеріндегі инвестициялық жобаларды іске асыру 

кезінде мемлекеттің және жеке капиталдың әртүрлі нысандағы өзара әрекеттерін дамыған шет елдердің 

көпжылғы шаруашылық тәжірибелерін алып пайдалануға жеткізуі мүмкін. Оларға жекешелендіру, 

концессиялық жобалар, франчайзинг жүйесі, келісім-шарттық жүйе және лизинг жатады. 

Соңғы жылдары инвестициялық жобаларды іске асырудың әлемдегі тәжірибесінде концессиялық 

келісімдер кеңінен таралған, инвестициялық үрдістің түрлі сатыларындағы оның тиімділігі мемлекет 

тарапынан бақылаумен үйлеседі. Осы үлгіні қолдану өндірістік және әлеуметтік инфрақұрылым 

саласындағы ұзақ мерзімді инвестициялық жобаларды қаржыландыруға жеке капиталды белсенді тарту 

қажеттілігімен (мемлекеттің шектеулі қаржылық мүмкіндіктері шегінде) ұсынылады. Бұл механизмді 

қолдану саласы кең таралғандығын белгілеуге болады. 

Экономистер инфрақұрылымды дамытуға жұмсалатын инвестицияларды, өндірістің көбеюімен 

емес, осы инвестициялар есебінен шығындарды төмендетумен салыстыруды ұсынады. 

Инфрақұрылымның қызмет ету тиімділігі шығындардың төмендеуінде, кірістің артуында және ЖІӨ 

физикалық өсуінде анық байқалады. Бұл техникалық дамыған инфрақұрылым негізгі өндірістің үздіксіз 

жұмыс істеуіне мүмкіндік берген жағдайда және сәйкесінше, шығындары төмен өнімдер сапасын 

арттыруда орындалады. Олай болса, инфрақұрылымның техникалық жағдайы экономикалық өсуге ықпал 

етуі мүмкін, тіпті оны тежеуі де мүмкін. 

Қазіргі уақытта елде шетелдік инвестициялар үшін қолайлы жағдайлар баршылық. Әйтсе де, бұл 

қолайлы инвестициялық ахуалдың жеткіліксіздігімен, салық айналымының жоғарылығымен, 

инфрақұрылымның – қаржылық, көлік, сервистік, байланыс және басқа саласының әлсіз дамуымен 

негізделген. Шетелдік инвестициялар өндірістік ақпаратты жаңа ғылыми-технологиялық негізде қайта 

құрып, тауар және қызмет өндірісінің дамуын жеделдетеді. Мұндай жетістіктерге инвестицияны 

экономикаға тартымды тарта білгенде және тартылған инвестицияны тиімді таратып, үлестіргенде ғана 

қол жеткізуге болады. 

Инвестицияларды біздің елдің пайдасына жүзеге асыру нұсқасын таңдау кезінде шетелдік 

инвестор екі негізгі сәтті ескереді: алатын кіріс мөлшерін және тәуекел дәрежесін. Егер олардың 

арасындағы қатынас ең төменгі деңгейден аз болса, онда инвестор инвестициялау туралы шешім 

қабылдамайды. Егер үкімет осындай жобаларды инвестициялауға және оны жүзеге асыруға мүдделі 

болса, онда ол инвестициялау тәуекелін төмендететін әртүрлі жеңілдіктерді, дотацияларды, түрлі 

кепілдіктерді ұсыну арқылы күтілетін кіріс мөлшерін арттыра алады [2.67]. 

Мемлекет шетелдік капиталды дүниежүзілік тарту, осы кешен үшін тартымды факторларды құру 

бағытын ұстауда. Осы күшті бағытты Қазақстан Президенті Н.Ә.Назарбаев «біздің мәселе – Қазақстанды 

әлемдік бірлестікте инвестиция үшін тартымды орын ретінде ұсыну, инвесторларды ең негізгі салаларға 

белсенді тарту керектігін» ерекше атап көрсетіп, әрдайым осы ұстанымда [3.6].  

Инвестицияның жоғарғы қарқынмен дамуының халықтың әл-ауқатына тікелей әсері мол. 

Сондықтан да елімізде инфрақұрылым салаларын дамытуға бағытталған инвестицияларды тартуды қолға 

алуда. Бұл мәселеде саланың инновациялық даму бағыттылығы күшейеді. 

Инфрақұрылым салаларының инновациялық дамуының басты мақсаты – халықтың әлеуметтік 

жағдайын көтеріп, келешекте экономикалық дамудың алғышарттарын жасау болып отыр. Ол арқылы 

экономиканы, әлеуметтік салаларды дамытудың нақты деңгейін көтеруге болады. 

Экономикаға шетел инвестицияларын тарту өнеркәсіп, ауыл шаруашылығы және өзге де 

салалардағы инвестициялық жобаларды несиелеудің маңызды көздерінің бірі болып табылады. Шетелдік 

инвестициялар өндірістік аппаратты жаңа ғылыми-технологиялық негізде қайта құрып, тауар және 

қызмет өндірісінің дамуын жеделдетеді. Мұндай жетістіктерге инвестицияны экономикаға ұтымды тарта 

білгенде және тартылған инвестицияны тиімді таратып, үлестіре білгенде ғана қол жеткізуге болады 

[3.6]. 

Қазіргі заманғы Қазақстан Республикасы инфрақұрылымды дамыту үшін шетелдік 

инвестициялардың мәні арта түсуде. Халықаралық бірігу және ғаламдану кезінде кез-келген елдің 

әлеуметтік-экономикалық даму жетістігі ұлттық шетел инвестицияларының тиімді жұмыс істеуіне 

байланысты. 

